
శృంగారశాకుంతలము








     నఖిలబంధుజనంబుల నాదరింప

     సన్నుతి వహించు నాదెనసచివవరుఁడు.49

వ. తదనుసంభవుండు.
50

సీ. జలజసంభవుఁడు ప్రజ్ఞావిశేషంబున

                    నిర్జరాచార్యుండు నీతిగరిమ

     నాతాశనస్వామి వాచానిరూఢత

                    ధర్మనందనుఁడు సత్య[1]ప్రశస్తి

     జహ్నకన్యాసూతి సచ్చరిత్రంబున

                    శైలారి శంభుపూజనము కలిమి

     జామదగ్న్యుడు ప్రతిజ్ఞాపాలనంబున

                    సౌమిత్రి భ్రాతృవత్సలత పేర్మి

తే. వంశవనవాటిచైత్రుఁ డన్వయపయోధి

     చందురుఁడు గోత్రజలజకాసారతిగ్మ

     కరుఁడు కులసందనారామకల్పతరువు

     మహితగుణశాలి యెఱ్ఱనామాత్యమౌళి.
51

గీ. ఎఱ్ఱనామాత్యుననుజన్ముఁ డహిప

     భూషణాంఘ్రిపంకేరుహభ్రమరాయమాణ

     మానసుఁడు మానధనుఁ డసమానగుణుఁడు

     వీరభద్రుండు వితరణవిబుధతరువు.
52

ఉ. ఈ జగమెల్లనుం బొగడు నెప్పుడు నెన్నిక చేసి నిత్యవి

     భ్రాజితనీతిమార్గబలభద్రుని జాతకృపాసముద్రునిం

     బూజితరుద్రుని న్వివిధపుష్పశరాసనకేళిభద్రుని

     న్రాజితదానసంపదమరద్రుని జిల్లర వీరభద్రునిన్.
53

వ. ఇట్లు విశిష్టమాతాపితృజన్యులు నభినంద్యసౌజన్యులు నగు వీరల

     యందు.

		 ఈ పేజీలో చివరి మార్పు 19 సెప్టెంబరు 2021న 12:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

